
Поэзи сӑн-сӑпачбн палӑкӗ 
(Ю. СЕМЕНТЕРЁН 

МИҫе поэт Чӑваш ҫӗр-шывӗн-
че? Тӳрех татса калассӑм ки-
лет: мӗн чухлӗ ҫыравҫӑ—ҫавӑн 
чухлӗ! Миҫен вӗсем? Кирек кам 
та, кирек хӑҫан та тӗп-тӗрӗсси-
не шахвӑртаймӗ, мёншӗн те-
сессӗн икӗ пайӑрпа палӑртса 
хӑварма тивет вӗсене: пӗрре-
мӗшӗ—пур ҫыравҫӑ та тенӗ пе-
кех литература ӗҫне сӑвӑ ҫыр-
нинчен тытӑнать, иккӗмӗшӗ— 
сӑвӑ^Ссм ҫу.ралсах пыраҫҫё. Ан
чах та эпир хамӑрӑн чаплӑ 
поэтӑмӑрсене яланах малти 
рете лартма-тӑратМа тивӗҫ. 
Асӑнсах илер-ха, эппин, вӗсене 
—хӑҫан халӑх поэчӗ ята илнине 
пӑхса мар, хӑҫан ҫуралнине 
пӑхса—аслинчен чи кӗҫӗнни 
таран Николай Шелепи, Семен 
Элкер, Петӗр Хусанкай, Яков 
Ухсай, Стихван Шавлы, Алек
сандр Алка, Ваҫлей Давыдов- . 
Анатри, Георгий Ефимов, Алек
сандр Галкин, Геннадий Айхи, 
Юрий Сементер, Порфирий 
Афанасьев. 

Юрий Сементерён поэмине 
«Вуниккё» тесе ахальтен ят 
паман. Ку хайлав мёнле пай-
рӑмсемпе тӗвӗленни пирки ав
тор кёнеке ум сӑмахӗнче ӑн-
ланмалла каланӑ. Тӗп шӑнӑрӗ 
вара ҫакӑ: виҫҫӗмӗш пинҫуллӑ-
ха пирӗн литературӑмӑрти ву-
никӗ канӑҫсӑр шыравҫӑ Чӑваш 
халӑх поэчӗ ятпа кӗнӗ. 

Паллах, чӑвашсен «Вуник 
кӑшӑллӑ» юрринчи техӗмлӗ сӑ-
ра пичкине аеилтерекен поэ-
мӑна халӑх умӗнче уҫса-пуҫла-
са парса, хамӑрӑн мухтӑвлӑ 
ентешӗмӗр, петӗр Хусанкайӑн 
«Шелепи шерепийӗ» хайлавӗ 
хыҫҫӑн, сӑвӑ цехӗнчи ӑстасен 
ӗҫӗ-хӗлӗ пирки тепӗр халал-
калаҫу пуҫарса пысӑк парне 
кӳчӗ. Ӑна поэзи сӑн-Сӑпачӗн 
палӑкӗ вырӑнне шутлама 
юрать. Тепӗр хут асӑнассӑм ки-
лет: вуниккӗмӗш поэчӗ вӑл 

«ВУНИККЕ» ПОЭМИНЕ ВУЛАНА МАИ) 

хаи аллипех палак лартса ха-
варчӗ мар-и? Поэмӑна та Юрий 
Сементер ахальтен мар чӑваш 
халӑхӗн ҫак ята пӗрремӗш ил-
нӗ Шелепирен пуҫлать. Малал-
ла вара «Хӗн-хур айӗнче» ятлӑ 
вилӗмсӗр поэма авторе Семен 
Элкер Кушлавӑш халалне Та-
нӑш ачине панӑ майлӑ сӑвӑ 
ҫаврӑмӗсем шӑрҫалать. Ҫав вӑ-
хӑтрах автор аслӑ юлташӗсене 
пуҫа тайса тав тӑвать, тӑвап 
поэзин ҫирӗммӗш ӗмӗрти каҫа-
лӑкёнче алран-ал тытса пӗрле 
ӗҫленӗ тата ӗҫлекен сӑвӑҫ-тусӗ-
сен ячӗсене вёсен ҫуралнӑ вӑхӑ-
чёсене шута илсе, вуникӗ уйӑх 
ҫине пайласа сӑнарлӑть. Пурин 
ятне те, тен, асӑнайман та пулӗ. 
Ҫакӑ паха: поэзине юратакан 
е хӑй те сӑвӑсем ҫырнӑ тата 
ҫыракан вулавҫӑ ку поэмӑра 
хӑйӗн ятне хӑех сӑвӑласа ӑшра 
ҫырса хӑварма та пултӑртӑр 
тенӗ пек туйӑнать. 

Трак ен те пултаруллӑ ҫы-
равҫӑсемпе, уйрӑмах сӑвӑҫсем. 
пе, палӑрса тӑрать. Революцич-
ченхи Тарас Кирилловран пуҫ-
ласа, синкерлӗ самана серепине 
пула хур курнӑ Нестер Янкас, 
Ҫӗр-шывӑмра нимӗҫсенчен хӳ-
тӗлёнӗ вӑрҫӑра пуҫӗсене хунӑ 
Марк Аттай, Варкуш Энжей, 
Супенькке Илли, вӑрҫӑ хыҫҫӑн 
вӑхӑтсӑр ҫӗре кӗнӗ Михаил Ня-
мань, Ваҫли Тоймак, Мӗтри 
Ваҫлейӗ, каярахпа ҫут тӗнчерен 
уйрӑлнӑ Владимир XapnToHoBj 
Юрий Петров, Борис Романов... 
Халӗ пурӑнакан Геннадий 
Юмарт, Петер Яккусен, Вениа
мин Пехил... Ентеш-поэтсем 
пирки ӑшшӑн асӑ илсе ҫырсӑ 
кӑтартнӑ Юрий Сементер. Пу-
ринчен ытла Нестер Янкас по
эт-лирик шӑпи пирки тӗплӗнрех 
ҫутатма тӑрӑшнӑ. 

Ҫакна каласа хӑварни те 
вырӑнлӑ: Юрий Сементер хӑй 
кӑрлачӑн 2-мӗшёнче кун ҫути 

хӑй. Апла пулсан вал хӑйне те курнӑ, шӑпах 60 ҫул каялла 

Апла унӑн поэмӑна тӗллевлӗ 
пуҫлама та сӑлтавӗ пысӑк. Те-
пӗр тесен, пӗрремӗш халӑх поэ-
чӗ Шелепи те вӑл ҫуралнӑ чух 
утмӑлалла ҫывхарнӑскер пулнӑ-
ҫке. Кӗскен. каласан, ҫут ҫан-
талӑкри вуникӗ уйӑхра ҫурал-
нӑ сӑвӑҫсене йӗркипе-черечӗпе 
ятран хисеплесе ҫырни мӗнле 
хаклӑ! Кунта поэт кашни ӗ ҫ -
тешне лавр кӑшӑлӗ ҫакса ярас 
кӑмӑллӑ пулни ҫеҫ мар, ca!\iaHa 
сӑн-сӑпатне хамӑр тӗлӗшрен 
пахалас тӗвве салтсӑ пани те 
пур, мӗншӗн тесен, автор ка-
лашле, кирек мӗнле ӳнерҫӗ те 
хӑй вӑхӑтне хӑй куҫӗпе курса, 
хӑй чунӗ витӗр кӑларса, 
х ӑ й мелӗ-меслечӗпе 
шухӑшпа туйӑм ӳкерчӗкӗ ӳке-
рет. «Юрий Сементер те пӗчӗк-
ренех сӑвӑ хайлама, купӑс ка
лама тата ҫепӗҫ юрӑсем шӑ-
рантарма юратнӑ... Чӑнах тӑ 
пӗчӗк Юра хавхаланӑвӗ паян 
халӑхӑмӑр юратса юрлакан 
юрӑ пулса тӑчӗ. Ҫар хӗсметӗн-
че те, сӑмах лаҫҫинче те вирлӗ 
палӑрчӗ унӑн ӗҫӗ-хӗлӗ. Ҫи-
рӗм те пилӗк кӗнеке «ӑларчӗ 
вӑл, тӑван поэзин ешӗл анинчс 
хӑйӗн вырӑнне тупрӗ. «Вуник
кё» поэма—паянхи чӑваш лите-
ратурин сӑвӑлла пултарӑвӗнче 
ырӑ ята тивӗҫнӗ сӑмах ӳнерҫи-
сене чӗререн хиссплесе, пуҫ 
тайса лартнӑ чӗрӗ палӑк. Вӑл 
ӗмӗрех ларасса эпӗ ҫи-
рӗп шанатӑп»,—^тесе хак панӑ 
Сементер пултарулӑхне кӗнекё 
калӑпласа хатӗрленӗ редактор, 
хамӑр ентеш—Исмай Исемпек 
хыҫ сӑмахра. 

Эпӗ ун ҫумне Юрий Семен
тер «у поэма вӗҫнерех каланӑ 
тӑватӑ йёркене кӗртетӗп: 
Сементере нумай-и кирлӗ? 
Ҫук, кирлӗ мар ҫынран ытла. 
Чӑваш сӑмахӗ тухтӑр вирлӗ— 
Ак мӗн ҫинчен вӑл шухӑшлать. 

Николай ЕРШОВ. 


